
Romanovskiy bog‘ida ham shu gabilda beadablik sodir
bo‘lgan. Chunonchi, sartiyalardan biri o‘zlariga sohiblik
gilib turgan Rusiya to‘ralarining istirohatgohlariga kir-
gan, ya’ni nihoyatda beadablik gilgan”.2

Hikoyani o'gib chiggan har bir esli-hushli odam
hayratga tushadi: keksa, betob bir chol o'z shahridagi
bog‘ga kirib ozgina salqinlasa, bir qultum suv ichsa —
buning nimasi “nihoyatda beadablik” ekan? Kishi o'z
yurtida begona bo‘lib, 0oz shahrining tomoshabog‘iga
kirolmasa, bundan ortiq nohagqlik, bundan og‘irroq fojea
bo‘larmikan?

Hikoyada ofitser bilan mirshablar ham odam-ku,
zora rahmi kelib qo‘yvorishsa, degan umidda ular-
ga yalinib, ergashib borayotgan kampiriga Usta kulol
shunday deydi: “Yig‘lama! Men bir turmadan ikkinchi
turmaga o‘tayotibman, nega yig‘laysan?”. Jabrdiyda

" Abdulla Qodiriy. G'irvonlik Mallavoy. — Toshkent, 1987. 357-bet.

2 Abdulla Qahhor. Asarlar.1-t. — Toshkent,1967. 68-bet.

cholning bu so‘zlari Rossiya imperiyasining arzandalari
bo‘Imish rus harbiylarining o‘lkamizda o‘rnatgan g‘orat-
kor va zo‘ravonlik siyosatiga berilgan odilona ta’rif, xalq
dilidagi adolatli hukm edi. Rossiya tarkibidagi Turkiston
ham mashhur rus adibi Gersen iborasi bilan aytganda,
“xalglar turmasiga aylangandi”. Dilni ezuvchi bu lavha
“madaniy” istilochilarning o‘lkamizdagi yurgizgan hukm-
ronlik siyosatidan, xalqqa o‘tkazgan zulmi va zug‘umi-
dan bir nishona.

Qodiriy va Cho'lpon, Qahhor va Tog‘ay Murod kabi
millatparvar adiblarimiz ijodi xalgimiz boshidan kechir-
gan fojialarni unutmaslikka, milliy uyg‘onish va tikla-
nishdan milliy taraqqiyot sari yuksalib borayotgan bu-
gungi O‘zbekistonimizni va uning mustaqilligini buyuk
ajdodlarimizday gadrlashga va unga sadoqat bilan xiz-
mat gilishga undaydi.

Umida RASULOVA,
Alisher Navoiy nomidagi Toshkent davlat
o‘zbek tili va adabiyoti universiteti dotsenti

QISSALARDA BADIIY OBRAZ MOHIYATI

Insoniyat ilm-u ma’rifat yog‘dusida shariflik matlabi-
ga noil bo'ladi. Bu xayrli xizmat ustoz zimmasiga buyuk
mas’uliyatni yuklaydi.

Yillar mobaynida ta’lim, tarbiya o‘rgatgan insonning
halol, mashaqgqatli mehnatini gadrlagan ilm-u tolib uni
umri davomida unutmaydi. Ezgu magsad yo'lida zah-
mat, riyozat chekkan ziyolilar doim jamiyat taraqqiy-
otiga munosib hissa qo‘shganlar. Badiiy adabiyotda,
jumladan, qissalarda o‘gituvchi, ustoz obrazi muayyan
vazifani bajaradi. Ularning maslagi, tajribasi, sof vijdoni
adiblar tomonidan teran yoritilgan.

Chingiz Aytmatovning “Birinchi muallim” hamda
Lugmon Bo‘rixonning “Sirli muallim” gissalari mohiya-
tiga nigoh tashlansa, mushtarak jihatlar ayonlashadi.
Ch.Aytmatovning “Birinchi muallim” gissasida Duyshen
ismli yigit ovuldagi bolalarga sidqidildan tahsil beradi.
[Im-u ma’rifatdan mosuvo ota-onalarni to‘g'ri tashviq
etadi, maktab binosini yolg‘iz tiklaydi, Qish gahratoni-
da suv kechib bolalarni yo‘lning quruq yeriga o‘tkazishi,
sovuq sinfxonani isitib, darslarni astoydil o'tishi, o‘quv-
chilar irodasini mustahkamlashga erishishi obrazning

veb-sayt: www.tilvaadabiyot.uz

mohiyatini belgilaydi. O‘n besh yoshli sag'ir Oltinoyni
zolim erkak jaholatidan qutgargan muallim ogir tan jaro-
hatiga garamay yovuzlikka barham beradi. Muhimi, ga-
rindoshdan ko‘rilmagan ogibat, adolat ustoz tomonidan
ro‘yobga chigadi. Qissada kishilar o‘rtasidagi savod-
sizlik, jaholatga qarshi ma’rifat masalasi ko‘ndalang
go'yiladi. Asarda muallimning olijanob, fidoyi fe’l-at-
vori boshga gahramonlar e’tirofidan ham ayonlashib
boradi. Ustoz Duyshen shogirdi Oltinoy bilan tepalikka
terak novdasini o‘tqazadi. Yillar suroni terakka salobat
bag‘ishlab, kishida ishonch, gatiyat, matonat tuyg‘usini
uyg‘otadi. “Ko‘cha-kuyda nima ko‘p — daraxt ko‘p, lekin
bu teraklar o'zi boshga bir olam, gandaydir xosiyatli, tili
borday. Goh sohilga kelib urilgan erka to‘lginday eshiti-
lar-eshitilmas guvillashib qo‘yadi, goh jim o‘ylanib golib,
sog‘ina-sog‘ina yuragi qon bo‘lganday, allanimalarni es-
lab xo‘rsinib, yulgingan shamol bulut haydab, yomg‘ir
haydab, butoglarini egib yuborganda, teraklar bir-biri-
dan madad olib, sindirib bo‘psan, deganday battar o'jar-
lik qgilib, zarda bilan to‘lg‘anib go‘yishadi. To‘rt tomoni
ochiq baland tepada turishganidan bular doimo shamol

2020-yil 1-son

o‘giga to‘g‘ri kelib havoning har bir
o'yiniga javob gaytarib turishgan”'. !

Adib inson siyratidagi po‘r-
tanalarni nabotot ramzlari orqali
ifodalaydi. Adl terak olisdan hay-
bat-u savlati, turli hodisotga dadil
isyoni ila ulug‘vorlik kasb etadi.
Muallimdan ilk saboq olgan yoshlar
ulg‘ayib, turli sohalarda yutuqglar-
ga erishadi. Aslida ular ustozga
tashakkur bildirib, zahmatkash
odamni e’zozlashi darkor. Muallim
o'zgalar manfaati uchun jonini fido
etib, kamtarona turmush kechir-
sa-da, uning olijanobligi ishonch,
beminnat yaxshiligi adolat hikma-
tidan voqif qiladi.

“Badiiy obraz — ijodkor shuuri,
estetik ideali, dunyogarashi, mag-
sadi va g‘oyasi orgali sintezlashgan vogelikning, inson
ruhiyatining muhim qirralarini muayyan narsa, tuyg‘u
va kechinmalar timsolida alohida betakrorlikda umum-
lashtirilgan, estetik gimmatga molik in’ikosidan iborat™.

Lugmon Bo‘rixonning “Sirli muallim” gissasida mak-
tab jamoasiga ironik munosabat bildiriladi. Qishloqg
ta'lim maskanlaridagi jarayon bosqichma-bosqich
ochib berilgan. Muallim dunyoqarashi, kasbiga mas’uli-
yat masalasi muallif hayotiy kuzatishlari asnosida rivoj-
lantiriladi. Qissaga Abdulla Oripovning “Muallim haqi-
da so‘zim ushbudir, Muallim kamolot ichra ko‘zqudir’
misrasi epigraf qilib olingan. Adib sharafli kasb egalari
hayotini ko'’zguda aks ettirish borasida mozaika usulini
qo'llaydi. Turli igror maktublari asar poetikasini to‘yin-
tirib boradi. Ulardagi manzaralar jamlanib, yaxlit tasav-
vurni ro‘'yobga chigaradi. Voqealar rivojida inson tabi-
atidagi fazilat-u illatlar asta-sekin fosh bo‘ladi. Kundalik
turmushga yangi holat, vaziyatning kirib borishi gahra-
monlarni o‘zini taftish etishga majbur qiladi. Adib ustoz
obraziga chizgilar tortishda noodatiy lavhalarni matn
poetikasiga singdirib yuboradi. Asarda fidoyi yosh vyi-
gitning sirli tashrifi ertak, afsonadagi mujda keltiruvchi
ezgulik kuchlarini yodga solishi sujet vogealarini jon-
lantiradi. Yosh muallimning fidoyiligi dangasa, mas’uli-
yatsiz kimsalarga xush kelmaydi. Qissada muallifning
o'tkir kinoyasi zamirida achchiq hagiqat bo‘y ko‘rsata-
di. Ma’lumki, asar gqahramonlariga tanlangan ism ham
muayyan poetik mazmunga ega. Nosir badiiy obrazlar-
ga nom berishda mavqgeyi, fe’l-atvoriga monand jihat-

larga ahamiyat qaratadi. Maorif
' mudiri Erkaboyev, maktab rahbari
Qalgonov jamoadagi muhitni fosh
gilmaslikka, muammoni imkon
darajasida hal qilishga, buyrugni
vaqtida bajarishga moslashgan
obrazlar. Ularning “labbaygo‘y’lik
tutumi bir gancha epizodda asos-
lab ko‘rsatiladi. Bu jamoaga chin
ma’noda Najot G‘aybulla zarur edi.
Najot ustoz-u shogird gismatiga lo-
gayd bo‘lmagani bois muammoni
tez hamda samarali hal etadi.

“Uning aft-angorida, ust-boshi-
da, ish faoliyatida allanechuk be-
gonalik bor edi. Ana shu begonalik
bizni hurkitib turardi.”.

Muallif gahramon badiiy portreti
vositasida kitobxon gizigishini ort-
tiradi. Uning suratidan tiynatiga gadar o‘zgaligi odatiy
me’yor, ko‘nikmaga nomuvofiq edi. Boisi yigitni begona
deb gabul gilgan pedagoglar logaydlik, beparvolik iskan-
jasidan xalos bo‘lishni xohlamasdi. Biroq endi jamoa
ilmdan yirogligini, farzandlar kelajagiga raxna solayot-
ganini tushunib yetishga majbur bo‘ladi. Darsliklarning
direktor xonasida saqglanishi, jihozlangan geografiya
xonasining zarur tashriflar uchungina ochilishi singari
firibgarliklar ogibatida ilm-u marifat jarayoni sustlashadi.
Shoyim Bo‘tayevning “Sho‘rodan golgan odamlar” gis-
sasida ham ziyoli obrazi bor. O‘spirinlar o‘g'rilik sabab
sudda javobgarlikka tortilganda o‘gituvchi ularning xa-
tosi, aybini kechirishni so‘rab: “Bu bolalarning gunohla-
ridan o'tishlaringizni so‘rayman. Ularning o‘zlariyam bu
qilg‘ilikni ikkinchi gilmaymiz, deb o‘ylanib o'tirishibti”,* —
deydi.

Ustoz halokat yoqasidagi yigitlarga madad qo'lini
cho‘zarkan, atrofdagilar istehzosiga sabab bo‘ladi. U
bemehr, notavon amakidan fargli o‘laroq mudom azob
chekayotgan, aybini tushungan bolalar holatini idrok
etishga qodirligini namoyon etadi. O‘zgalar tashvishi-
dan, yoshlar baxtsizligidan bezovta galb adashganlarga
ezqgulik yo'lini ko‘rsatishga intilsa-da, barcha harakatlari
zoye ketadi.

Inson borki, ko‘nglida mugaddas tuyg‘u, oliy intilish
mavjud. Hayotga mazmun bag'‘ishlash, umrni xayrli ish-
larga safarbar aylash chin farog‘at sanaladi. ljodkorlar
o'z asarlarida muallim, ustoz obrazlari vositasida
odamzodga ma’'rifat hidoyatini ulashuvchi shaxslarni
sharaflaydilar.

'Ch.Aytmatov. Tanlangan asarlar. — Toshkent: Adabiyot va san’at nashriyoti, 1978. 43-bet.
2B.Sarimsoqov. Badiiylik asoslari va mezonlari. — Toshkent, 2004. 22-bet.
3L.Bo'rixon. Titrayotgan tog'. — Toshkent: G'afur G'ulom nomidagi nashriyot uyi, 2018. 234-bet.

4Sh.Bo‘tayev. Hayot. — Toshkent: Sharq, 2000. 355-bet.

